Descritzione

S'INPS at determinadu dae sas bancas de datos propias, sos benefitziarios subra
de una platea de sugetos residentes in su Comunu de Arborea, stilando una
classifica segundu sos criterios inditados dae su Ministeriu pro s'assegnatzione
de sas cartas disponibiles.

Sos benefitziarios de sa medida sunt petzi sos nucleos familiares, residentes in
Italia, iscritos in s'anagrafe comunale, cun un'ISEE non superiore a sos 15 milli
euros annuales, chi non siant destinatarios de ateras medidas de amparu. Su
contributu est erogadu a traessu de cartas eletronicas de pagamentu prepagate
Postepay, chi sunt cunsignadas acanta sos ufitzios postales abilitados. Sa
medida cunsistet in unu contributu economicu pro nucleu familiare de importu
cumplessivu pari a 500 euros, destinadu a s'achistu de benes alimentares de
prima netzessidade, de carburantes o, in alternativa a custos urtimos, de
abbonamenti a sos servitzios de trasportu publicu locale.

Tale contributu podet éssere gastadu acanta sos esertzitzios cummertziales chi
bendent géneres alimentares e, pro sos carburantes, acanta sas impresas
autorizadas a sa béndida, individuados cun aposita cunventzione sutascrita dae
sa cumpetente Diretzione generale de su Ministériu de sa Laurera, de sa
soberania alimentare e de sos padentes. Su primu pagamentu devet éssere fatu
intro su 16 nadale 2024, dolu sa decadentzia de su benefitziu. Sas summas ant
a dévere essere de su totu impreadas intro e no in prus de su 28 freargiu 2025.

Sos Ufitzios comunales sunt protzedende a mutire in manera telefonica sos
benefitziarios noos chi ant a devere, previo addobiu, si presentare in Comunu a
retirare sa litera de presentare a s'Ufitziu Postale. Cussos chi imbetzes ant giai
benefitziadu s'annu passadu, devent averguare a traessu de sa carta si sunt
benenficiari fintzas in s'annu 2024. In cada casu pro tennere informatziones
faghet a telefonare a su n. 0783 8033201.



